
ମୋହର କଥାଏକ ଅଛି ମାଗୁଣି ।

ଦେବଟି ମୋତେ ନିଶ୍ଚେ ମୁରଲୀପାଣି ହେ ।

ହରି ବୋଇଲେ ଆଗ ଦିଅ ଗୋ ଗନ୍ଧ ।

ପେଡ଼ା ଫେଡ଼ିଲା ହୋଇ ଅତି ଆନନ୍ଦ ଯେ ।

ପ୍ରଥମେ ଚତୁଃସମ ଅଙ୍ଗେ ଲେପିଲା ।

ଗୋବିନ୍ଦ ଅଙ୍ଗେ ନେଇଁ ଆଗେ ବୋଳିଲା ଯେ ।

ଶିର ଗଭାରେ ସିଞ୍ଚିଦେଲା ଅଳପ ।

ତପ ସେ କରିଥିଲା କେତେ କଳପ ଯେ ।

ଲଲାଟପଟେ ଲେଖେ ଅପୂର୍ବ ଚିତା ।

ଦେଖି ବୁଡ଼ିବ ଊର୍ଦ୍ଧ୍ୱରେତାଙ୍କ ଚେତା ଯେ ।

ଗଣ୍ତଦେଶରେ କଲା ଚିତ୍ର ମକରୀ ।

ଚନ୍ଦ୍ରକୁ ବେଢ଼ିଲେ କି ସେ ତାରାବଳୀ ଯେ ।

ଏହିରୂପେ ରାମଙ୍କୁ ସୁବେଶ କଲା ।

ବିଧିମତରେ ଗୋପକୁମରେ ଦେଲା ଯେ ।

ଦେଖି ପ୍ରସନ୍ନଚିତ୍ତେ ଶକଟଭଞ୍ଜା ।

ସଳଖିଦେଲେ ଧରି କୁବୁଜା ଖଞ୍ଜା ଯେ ।

କର ଲଗାନ୍ତେ ତନୁ ହେଲା ସୁନ୍ଦର ।

ନୟନ ଇନ୍ଦୀବର ମୁଖଚନ୍ଦର ଯେ ।

ନାସିକା ତିଳଫୁଲ ଠାଣି ଆଣଇ ।

କର୍ଣ୍ଣ ଯୁଗଳ କାମପାଶ ଜିଣଇ ଯେ ।

ଗଣ୍ତ ଉପମା ହେମ-ଆଦରଶକୁ ।

ବଚନ ସମ ହେବ ପିକଘୋଷକୁ ଯେ ।

ଓଷ୍ଠ ସୁରଙ୍ଗ ପକ୍ୱବିମ୍ବ କି ଅବା ।

ଦଶନ ଲକ୍ଷ କୁନ୍ଦ ହୀରାକୁ ଦେବା ଯେ ।

କଣ୍ଠ ଡାହାଣବର୍ତ୍ତ ସାରଙ୍ଗ ପରି ।

ଉରଜ ବେନି କି ଏ ମାରବଇରୀ ଯେ ।

ବାହୁ ବଳିଶ ଜିଣି ହେମବ୍ରତତୀ ।

ଅଶୋକକଢ଼ୀ ପ୍ରାୟ ଅଙ୍ଗୁଳିପନ୍ତି ଯେ ।

ଚାରିଅଙ୍କ ମଧ୍ୟମ କଟିକି ଲକ୍ଷ୍ୟ ।

ବେନି ଜଘନ କି ଏ ବଦଳୀବୃକ୍ଷ ଯେ ।

ଚରଣପଦ୍ମଠାଣି ଅପୂର୍ବ ଶୋଭା ।

ଦେଖି ଭ୍ରମରଗଣେ ହୋଇବେ ଲୋଭା ଯେ ।

ଆପଣା ରୂପରାଶି କୁବୁଜା ଚାହିଁ ।

ବିଚାରେ ଏହା ନେଇଁ ଥୋଇବି କାହିଁ ଯେ ।














[image: ]

[image: ]

"https://or.wikisource.org/w/index.php?title=ପୃଷ୍ଠା:Typical_selections_from_Oriya_literature.pdf/୩୭୭&oldid=53869"ରୁ ଅଣାଯାଇଅଛି


					ଶ୍ରେଣୀ: 	ପ୍ରମାଣିତ ହୋଇନଥିବା




				

			
			
		

		
			

		 ଏ ପୃଷ୍ଠାଟି ୨୭ ମଇ ୨୦୨୨ ଦିନ ୨୧:୪୯ ବେଳେ ବଦଳାଯାଇଥିଲା ।
	ଏହି ଲେଖା  କ୍ରିଏଟିଭ କମନ୍ସ ଆଟ୍ରିବୁସନ/ସେଆର ଏଲାଇକ ଲାଇସେନ୍ସରେ ରଖାଯାଇଛି;
ଆହୁରି କିଛି ନୀତି ମଧ୍ୟ ଥାଇପାରେ ।
ଅଧିକ ଜାଣିବା ପାଇଁ ବ୍ୟବହାର କରିବାର ନିୟମ ସବୁ ଦେଖନ୍ତୁ ।

